
DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Juan Carlos López Seijas, secretario en funcións do  Xurado Provincial de Montes Veciñais en Man

Común de Lugo,                                  

CERTIFICO:

Que  na  sesión  celebrada  polo  xurado  provincial  o  día  14  de  xuño  de  2018,  figura  

o seguinte acordo: 

Monte DE SAA (expediente 9/75), pertencente aos veciños da parroquia de SAA, no
termo municipal de POBRA DE BROLLÓN, e clasificado como veciñal en man común
por resolución do Xurado Provincial con data 5 de xullo de 1975. Con data 12 de xaneiro
de 2018, ten entrada escrito da comunidade propietaria, no que solicitan a integración no
monte  veciñal  de dous predios,  adquiridos  mediante  compravendas formalizadas  en
escritura pública ante notario con datas 28 de maio de 2002 e 8 de setembro de 2009.
Xuntan  copias  das  escrituras.  O  artigo  57.4  da  Lei  7/2012  de  montes  de  Galicia,
establece que as adquisicións de terreos obtidas polas comunidades con anterioridade á
entrada en vigor desta lei, comunicaranse ao xurado provincial, que integrará a superficie
adquirida ao monte veciñal con plenos efectos xurídicos, modificando o perímetro e a
extensión do monte. En febreiro de 2018, o Servizo de Montes, emite informe (nº 22/18)
identificando as parcelas compradas, coñecidas cos nomes de “Prado do Muíño” e “O
Porto”, polo que, despois desta integración, o monte quedaría cunha superficie de 1322
hectáreas, unha vez descontadas as superficies excluídas no ano 2007 por sentenza
xudicial e que non figuraban reflectidas na cartografía dixital . Xuntan planos da situación
da  zona  a  integrar  e  do  monte  resultante.  En  vista  do  anterior,  o  Xurado,  por
unanimidade, ACORDA integrar a superficie adquirida ao monte veciñal, nas condicións
establecidas pola  lei  7/2012 e proceder  ás oportunas correccións no expediente  de
conformidade co informe do Servizo de Montes.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día 27  de  xullo  de  2020,  figura  

o seguinte acordo: 

Monte DE FERREIROS (expediente 1/75), pertencente aos veciños de FERREIROS AGÁS

VENEIRA DE ROQUES da parroquia de FERREIROS e monte DE SAA (expediente 9/75),

pertencente aos veciños da parroquia de SAA, ambos no termo municipal da POBRA DE

BROLLÓN. O 06.02.2020, ten entrada un escrito achegando un acordo de deslindamento de

avinza practicado entre estas comunidades, en canto ás liñas divisorias que separan os dous

montes, aprobado mediante acto conciliatorio celebrado perante o Xulgado de Paz da Pobra

de  Brollón;  achega  acta  do  deslindamento,  planos  topográficos,  acta  de  conciliación

levantada no Xulgado e certificacións de aprobación por parte das comunidades implicadas.

Dado traslado do devandito deslindamento ao Servizo de Montes, o 08.04.2020 emite un

informe  (núm.  2020_14),  no  que  se  especifican  as  modificacións  de  superficie  que  se

producen como consecuencia da avinza, nos termos que se describen no dito informe. O

monte DE FERREIROS queda cunha superficie de 379 hectáreas,  e o monte DE SAA,

cunha superficie de 1302 hectáreas.

Examinada a documentación presentada,  o  Xurado,  por  unanimidade,  acorda aprobar o

deslindamento por avinza practicado, e proceder ás oportunas modificacións nos expedientes

respectivos.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

Escala:

CONSELLERIA DO MEDIO RURAL
XefaturaTerritorial de Lugo

Servizo de Montes

1:25.000

Plano de:

A enxeñeira técnica en topografía
Lugo, 8 de abril de 2020

(Asinado electrónicamente)

Sonia Villaverde Vieites

Visto e prace
O xefe do Servizo de Montes

(Asinado electrónicamente)

Miguel Ángel Cela González

Deslinde por avinza entre os montes veciñais
en man común Ferreiros (exp 1/75) e Saa
(exp 9/75)

ETRS89-UTM 29N

PLANO 3: SITUACIÓN POSTERIOR
                 AO DESLINDE

9_75_Saa_posterior
1_75_Ferreiros_posterior

Monte:
Pertenza:
Concello:
Superficie previa:
Superficie posterior:

Ferreiros

  A Pobra de Brollón

                359  ha 

                    379  ha

Monte:
Pertenza:
Concello:
Superficie previa:
Superficie posterior:

Saa

   Veciños da parroquia de Saa

   A Pobra de Brollón

                 1322 ha 

                      1302 ha

«© Instituto Geográfico Nacional de España»

Carpeta 2020_14

Veciños da p. de Ferreiros agás
o lugar de Veneira de Roques

DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día 11  de  xaneiro  de  2021, figura  

o seguinte acordo: 

Monte de Saa (exp. 9/75), pertencente aos veciños da parroquia de Saa, e monte de Balsas e

Valdeconde (exp. 4/75), pertencente aos veciños da parroquia de Lamaigrexa e dos lugares de

Domiz e perieiro, da parroquia de Salcedo, ambos montes no concello da Pobra do Brollón.

O 22.9.2020 foi presentada unha solicitude, asinada pola presidente da comunidade de Saa,

para a aprobación do deslindamento levado a cabo por avinza entre as ditas comunidades, en

canto  a  liña  divisoria  que  separa  os  seus  montes.  Aporta  acta  de  deslindamento,  planos

topográficos, acta de conciliación ante o Xulgado de Paz de Baleira certificacións de aprobación

por parte das comunidades implicadas.

O  11.12,2020  o  Servizo  de  Montes  emite  un  informe  (2020_44)  no  que  se  especifican  as

modificacións que se producen como consecuencia do deslindamento acordado. O MVMC de

Saa pasa a ter unha superficie de 1356 hectáreas; e o MVMC Balsas e Valdeconde de 535

hectáreas. 

Examinada  a  documentación  presentada,  o  xurado,  por  unanimidade,  ACORDA  aprobar  o

deslindamento practicado por  avinza e proceder ás oportunas modificacións nos respectivos

expedientes. 

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

Lucía Belver Quiroga, secretaria do Xurado Provincial de Montes Veciñais en Man
Común de Lugo,     

CERTIFICO:

Que na sesión celebrada polo xurado provincial o día  17 de marzo de 2023, figura o
seguinte acordo: 

MVMC Parada, Couso e Río de Bois (exp. 8/75), pertencente aos veciños da parroquia
de Parada dos Montes; e MVMC Saa (exp. 9/75), pertencente aos veciños da parroquia
de Saa, ambos no concello da Pobra do Brollón.

O 9.9.2022 foi presentada unha solicitude relativa ao acordo de deslindamento levado
a cabo por avinza entre as citadas comunidades, en canto á liña divisoria que separa
os seus montes veciñais. Aportan acta de deslindamento, planos topográficos, acta de
conciliación ante o Xulgado de Paz da Pobra do Brollón e certificacións de aprobación
por parte das comunidades implicadas.

O 8.11.2022, o Servizo de Montes emite un informe (2022_70) no que se recollen as
modificacións que se producen como consecuencia do deslindamento acordado e se
especifican as seguintes superficies resultantes:

• MVMC Parada, Couso e Río de Bois: 1244,03 hectáreas
• MVMC Saa: 1375,00 hectáreas

Examinada  a  documentación  presentada,  o  xurado,  por  unanimidade,  ACORDA
aprobar  o  deslindamento  practicado  e  proceder  ás  oportunas  modificacións  nos
respectivos expedientes.

Para que conste, expido este certificado co visto e prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

Lucía Belver Quiroga, secretaria do Xurado Provincial de Montes Veciñais en Man 
Común de Lugo, 

CERTIFICO:

Que na sesión celebrada polo xurado provincial o día  30.10.2024, figura o seguinte 
acordo: 

Como consecuencia da entrada en vigor da Lei 7/2012 de montes de Galicia, e coa 
finalidade de levar a cabo o establecido na Disposición transitoria décimo terceira, con 
respecto á  revisión  de esbozos de  montes  veciñais  en  man común,  o  xurado,  na 
reunión celebrada o 17.09.2012, acordou solicitar do Servizo de Montes a realización 
de  propostas  de  revisión  e  elaboración  de  cartografías  actualizadas  dos  montes 
veciñais da provincia susceptibles de tal adecuación.

MVMC  Saa (exp.  9/75),  pertencente aos veciños da parroquia de Saa,  concello da 
Pobra do Brollón.

O 12.9.2022 tivo entrada unha solicitude da comunidade de Saa para que se proceda á 
revisión do esbozo do seu monte veciñal conforme á proposta que achegan. Tras 
serlles requirido, o 2.7.2024 tivo entrada unha mellora da solicitude. Procedemento 
con número de expediente 2022_71.

O 16.10.2024, o Servizo de Montes elaborou un informe no que se recolle a definición 
do esbozo revisado. De acordo coa cartografía resultante, a superficie do monte Saa 
pasa a ser de 1280,29 hectáreas.

Examinada a devandita proposta,  o xurado, por unanimidade,  ACORDA aceptala e 
proceder á incorporación do novo esbozo ao expediente.

Para que conste, para a súa remisión á parte interesada, e sen prexuízo da ulterior 
aprobación da acta da sesión á que se fai referencia, expido este certificado co visto e 
prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
DEPARTAMENTO TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

